
Vitjan í Córdoba, sum einaferð var 
týdningarmesti býur í øllum Europa

Søguliga er hesin býurin nakað púra fyri seg. Hann 
var ein hin fremsta bráðpannan millum alskyns 
átrúnaðir og mentanir – m.a. aðrar ta romversku, 
kristnu, jødisku, sigoynsku og – ikki minni –
islamsku. Burtur úr pannuni kom ein sannur 
dynamikkur, sum vit eitt nú kenna úr flamenco.

Í Córdoba finna vit nógv ta størstu og kendastu 
islamsku moskuna, sum nakrantíð er bygd í 
vesturheiminum – La Mezquita. Eftir at tey kristnu 
hertóku Cordoba í 1236, varð moskan broytt til ein 
katólskan katedral. Moskan var tó so stór, at 
dómkirkjan bert fyllir ein part av henni. La 
Mezquita er í dag fremsta monumentið yvir tveir 
samleikar í Spania – og í Evropa sum heild.

Í maurisku tíðini var Córdoba hin fremsti depilin í 
Europa fyri framskygd vísindi, læknavísindi, bók-
mentir, list og aðrar týðandi tættir í sivilisatiónini.

Vit fara sjálvandi at vitja moskuna eins og  
Alcázar de los Reyes Cristianos (‘Borg Kristnu 
Konganna’). Hetta slottið var ein yndisbústaður 
hjá Isabellu og Ferdinand, og vit fara at spáka í tí 
stórsligna urtagarðinum, har Kolumbus fekk 
avgerandi lyftið frá teimum báðum um, at tey 
vildu stuðla hansara víðskygda virksemi.

Córdoba er eisini heimsgitin fyri sínar meira 
privatu vøkru patios – túnhavarnar – við alskyns 
urtapottum og blómum. Vit fara eisini á gátt hjá 
nøkrum av teimum, sum hava tey vakrastu 
patios.

Áðrenn vit aftur venda nøsini móti Granada, fáa 
vit okkum ein bita á eini matstovu í býnum.

Sí prísin á aftastu síðu.


